
Uunga: 

Inatsisartunut ilaasortaq 

Randi Vestergaard Evaldsen 

Demokraatit 

§ 37 tunngavigalugu postnormut pillugit apeqqummut nr. 2019-S1-imut akissut 

Asasara Randi Vestergaard Evaldsen 

Postnormoqartitseriaaseq pillugu § 37 tunngavigalugu apeqqut nr. 2019-51 

saqqummiuppat. 

1. Naalakkersuisut pilersaarutiginerlugu Nuummi illoqarfiup immikkoortua 

Qinngorput immikkut postnormoqalernissaa? 

Akissut: 

1960-ikkut naalerneranni postnormoqartitseriaatsip eqqunneqarneraniilli postnormut 

ataasiakkaat killeqartinneqarsimapput allakkat poortukkallu akunnaallisakkamik 

agguaanneqartarnissaat eqqarsaatigalugu. Taamatut pingaarnermik eqqarsaateqarneq 

ullumikkut postnormunut suli tunngaviuvoq. 

Taamaalilluni nunatsinni allaffissorluni ingerlatsinerup agguarneqarnerat postnormullu 

killeqartinneqarnerat nammineerlutik naligiissaartarnissaat imminnut 

attuumassuteqanngillat. Tamatumunnga peqatigitillugu postnormut aqquserngit aqqini 

najukkallu paasiuminartinnissaannut iluaqutaassallutik. Taamaattumik najukkat pillugit 

inatsimmi ilaatigut § 5-imi aalajangersarneqarpoq pisortat postnormoqartitseriaasiat 

Naalakkersuisut allanngutsaaliussagaat aamma pisortat postnormoqartitseriaasiata 

allanngutsaalinissaanik Naalakkersuisut POST Greenland peqqusinnaagaat. 

Taamaalilluni Post Greenland tassaavoq postnormoqartitseriaatsip 

allanngutsaalinissaanik suliaqarnissamik ingerlatsisussaq, tassami POST Greenlandip 

tusarniaaffigeqqaarneratigut postnormoqartitseriaatsip ilusilersornissaa 

allanngutsaalinissaalu pillugit malittarisassanik erseqqinnerusunik aamma 

postnormuliuttakkat iluanni inuit normuisa atorsinnaassusissaannut piumasaqaatinut 

naammassinninnissaannik Naalakkersuisut aalajangersaasinnaammata. 

Post Greenland suliamut pineqartumut Naalakkersuisunut qaquguluunniit 

saaffiginnissagaluarpata, Naalakkersuisut apeqqummut akuersaartumik 

isummerumaarput. 

2. Naalakkersuisut pilersaaruteqarnerlutik kommuninut allanut saaffiginnissallutik 

paasiniarlugu illoqarfeqarnersoq iluaqutaasumik immikkoortitaartunik 

postnormoqalersinnaanersut? 

Akissut: 

Naagga. Taamaalilluni apeqqut l-imut akissut innersuussutigineqarpoq. 

3. Suliamut tunngasunik allanik soqutiginaatilinnik naalakkersuisut 

paasissutissi is i n naa ppat? 

Akissut: 

Matumani akissutigineqartoq Ineqarnermut Attaveqaqatigiinnermullu 

Naalakkersuisoqarfimmut Post Greenlandillu oqaaseqarfigisassanngorlugu 

saqqummiunneqarpoq. Oqaaseqaatit pisariaqartitsineq naapertorlugu 

ilanngunneqarput. 

